
AANr.738/2023

GJYKATA E APELIT E KOSOVES - Departamenti pér Céshtje Administrative,
né kolegjin e pérbéré nga gjyqtarét: Ramiz Kugi kryetar, Delushe Halimi dhe Hajriz Hoti
anétaré, me bashképunétoren profesionale Besarta Sopaj, né konfliktin administrativ sipas
padisé sé paditésit B.K Komuna e Prishtinés, té cilin sipas autorizimit e pérfagéson avokate
Lendita Kegekolla Gashi nga Prishtina, kundér té paditurés Ministria e Financave, Punés dhe
Transfereve, me bazé juridike anulim i vendimit, duke vendosur sipas ankesés sé té paditurés,
paragitur kundér aktgjykimit té Gjykatés Themelore né Prishtiné - Departamenti pér Céshtje
Administrative, A.nr.1392/2020 té datés 07.09.2023, né seancén e kolegjit t¢ mbajtur me daté
06.03.2024, mori kété:

AKTGIJYKIM

Refuzohet si e pa bazuar ankesa e té paditurés, Ministria e Punés dhe Mirégenies Sociale
— Departamenti i Pensioneve né Prishting, ndérsa aktgjykimi i Gjykatés Themelore né Prishtiné
- Departamenti pér Céshtje Administrative, A.nr.1392/2020 i datés 07.09.2023, vértetohet.

Arsyetim

Me aktgjykimin e Gjykatés Themelore né Prishtiné - Departamenti pér Céshtje
Administrative A.nr.1392/2020 té datés 07.09.2023, né pikén | té dispozitivit e ka aprovuar né
tersi si té bazuar kérkesépadiné e paditésit B.K Komuna e Prishtinés. Né pikén Il té dispozitivit
e ka anuluar vendimin me nr.8577 té datés 01.06.2020 té Ministrisé sé Punés dhe Mirégenies
Sociale-Departamenti i Pensioneve. Né pikén 111 t& dispozitivit e ka obliguar té paditurén
Ministria e Financave, Punés dhe Transfereve, gé paditésit B.K Komuna e Prishtinés, t’ia paguaj
kompensimin pér personat Paraplegjik dhe Tetraplegjik nga grupi i paré, nga data 23.12.2019 e
deri me daté 23.12.2022, apo gjithsej 36 muaj duke e llogaritur pér muaj diferencén prej 225€,
né mes té dy grupeve Paraplegjik dhe Tetraplegjik apo gjithsej shumén prej 8,100.00€, né afat
prej 15 ditésh nga dita e marrjes sé kétij aktgjykimi. Né pikén 1V té dispozitivit ka vendosur qé

ky aktgjykim e zévendéson vendimin me nr.8577 té datés 01.06.2020 té Ministrisé sé Punés dhe
Mirégenies Sociale-Departamenti i Pensioneve. Né pikén V té dispozitivit ka vendosur gé secila
palé i bart shpenzimet e veta procedurale.

Kundér kétij aktgjykimi né afat ligjor ka parashtruar ankesé pérfagésuesi i autorizuar i
té paditurés, Ministria e Drejtésisé - Avokatura Shtetérore, pér shkak té: shkeljes esenciale té
dispozitave té procedurés jokontestimore, vértetimit té gabuar dhe jo té ploté té gjendjes faktike
dhe zbatimit té gabuar té sé drejtés materiale. Me propozim gé té aprovohet si e bazuar ankesa
e té paditurés dhe aktgjykimi i ankimuar té anulohet ashtu c¢éshtjen ta kthej né rishqyrtim dhe
rivendosje.

Gjykata e Apelit, shqyrtoi shkresat e léndés, aktgjykimin e ankimuar, pretendimet
ankimore né ankesé dhe pas vlerésimit té tyre né kuptim té nenit 49 par.1 té Ligjit pér Konfliktet
Administrative (LKA), lidhur me nenin 194 té Ligjit pér Procedurén Kontestimore (LPK), té
aplikueshém sipas nenit 63 té LKA-s&, gjeti se:

Ankesa éshté e pa bazuar.

Nga shkresat e 1éndés rezulton se e paditura Ministria e Punés dhe Mirégenies Sociale —
Departamenti i Pensioneve né Prishting, me vendimin me nr. 8577 e dt. 01.06.2020 e ka refuzuar
si té bazuar ankesén e z/znj. B.K, me numér té ID-s&... pér njohjen e té drejtés né kompensim
pér Personat Paraplegjik dhe Tetraplegjik té Grupit té paré.

Paditési i pakénaqur me vendimin e lartcekur té paditurés Ministria e Punés dhe
Mirégenies Sociale — Departamenti i Pensioneve né Prishting, ka ushtruar padi pér konflikt
administrativ me datén 24.08.2020, me pretendim se i njéjti éshté i pa drejté dhe i pa ligjshém.

Gjykata e shkallés sé paré pas shqyrtimit té padisé sé paditésit té paraqitur kundér
vendimit té lartcekur té paditurés Ministria e Punés dhe Mirégenies Sociale — Departamenti i
Administratés Pensionale né Prishtiné, dhe pas administrimit té provave si né procesverbal té
shqyrtimit kryesor, e duke u bazuar edhe né provat dhe déshmité e tjera té I1éndés vleréson se
gjykata né pajtim me dispozitat ligjore té nenit 44 té LKA-sé, ka shqyrtuar ligjshmériné e
vendimit kontestues, né drejtim té thénieve né padi, thénieve né pérgjigje né padi, deklarimeve
né seancé dhe pas shqyrtimit té shkresave té Iéndés né kété konflikt administrativ, ka konstatuar
se kérkesépadia e paditésit éshté e bazuar. Me géllim té vértetimit té drejt dhe té ploté té gjendjes
faktike né kété konflikt administrativ, pérkatésisht se cilit grup té personave Paraplegjik dhe
Tetraplegjik i takon paditési, gjykata e shkallés sé paré né seancén gjygésore té datés
11.05.2022, ka caktuar nxjerrjen e provés me ekspertizé mjekésore té cilén ekspertizé e ka
obliguar gé ta kryej Shérbimi Spital dhe Kliniké Universitar i Kosovés-Qendra Klinike
Universitare e Kosovés, pérmes njé komisioni mjekésor prej tre mjekeve specialist né pérbérje
prej njé mjek neurolog, njé mjek fiziatér, dhe njé mjek kirurg. Drejtori i Pérgjithshém i SHKUK-
sé me vendimin me nr.protokolli 6065/2 té datés 08.09.2022, ka caktuar ekspertét mjekésore né
pérbérje prej Dr.D.B-neurolog-kryetar, Dr.S.G-fiziatér-anétar dhe Dr.S.Z-kirurg-anétar, pér ta
kryer ekspertizén mjekésore sipas detyrave té caktuara nga gjykata. Komisioni mjekésore né

pérbérje prej mjekésve specialist pas ekzaminimit té drejtpérdrejt té paditésit me daté
17.01.2023 dhe analizimit té dokumentacionit mjekésor né shkresat e 1éndés kané pérpiluar
raportin e ekspertizés mjekésore ku kané dhéné konstatimet se pacienti hyné tek personat té
cilét si shkak i sémundjes apo démtimit té sistemit nervor gendror apo periferik ka humbur né
formé té pérhershme mundésiné e zhvendosjes dhe lévizjes té ekstremiteteve té poshtme-
paraplegia sipas Ligjit nr.05/L-067 pér Njohjen e Statusit dhe té Drejtat e Personave Paraplegjik
dhe Tetraplegjik. Né seancén e shqyrtimit kryesor té datés 07.09.2023 ekspertja mjekésore e
pranishme né seancé Dr.S.G-fiziatre ka deklaruar se mbetem ne tersi pran raportit mjekésor i
cili i éshté dorézuar gjykatés. Ka theksuar se raporti mjekésor éshté pérpiluar bazuar né
ekzaminimin fizik té paditésit dhe shgyrtimin e dokumentacionit mjekésor i cili ka gené né
shkresat e Iéndés. Bazuar né kété né kemi ardhur deri te mendimi i paragitur ne ekspertize, sipas
té cilés paditési né kété rast béné pjesé tek personat té cilét si shkak i sémundjes apo démtimit
té sistemit nervor gendror apo periferik kané humbur né ményré té pérhershme mundésin e
zhvendosjes dhe I8vizjes sé ekstremiteteve dhe se pérve¢ démtimeve te ekstremiteteve paditési
ka inkontinence te urinés (Alviet urina). Tutje ekspertja mjekésore né pyetjen e té autorizuarés
sé paditésit se bazuar né ekzaminimin e paditésit dhe né dokumentacionit mjekésor, por edhe
deklarimit qé e bété né kété seance, a mund té arrihet né konstatimin se paditési béné pjese tek
personat me pasoja té pérhershme dhe té plota me inkontinence, humbje té plote dhe té
ndjeshmérisé se ekstremiteteve dhe me qgéllim té parandalimit té dekubitueseve, Ajo gjithashtu
theksoj se gjykatén e shkallés sé paré e njoftoj gé né raport né fagen e pare té tij gabimisht éshté
shénuar emri i pacientit P.E e gé né kété rast éshté dashur té jeté paditési B.K. Pas analizimit
dhe vlerésimit té provave té cilat jané cekur mé larté, gjykata e shkallés sé paré ka ardhur né
pérfundim se kérkesépadia e paditésit éshté e bazuar né ligj dhe fakte. Nga provat e
administruara gjaté késaj procedure té konfliktit administrativ e né veganti nga ekspertiza
mjekésore e datés 17.01.2023 e mjekésve specialist Dr.D.B-neurolog, Dr.S.G-fiziatér-anétar
dhe Dr.S.Z-kirurg-anétar, té cilés gjykata ja fali besimin né térési, sepse e njéjta ishte
profesionale, e argumentuar miré sipas Vvéllimit té pércaktuar pér vértetimin e fakteve
vendimtare me réndési né kété konflikt administrativ, si dhe bazuar né vendimin e té paditurés
té datés 17.01.2023, nga ku vértetohet se vet e paditura né proceduré té rivlerésimit i ka
njohur/vazhduar té drejtén paditésit pér kompensim pér personat Paraplegjik dhe Tetraplegjik
t€ Grupit t€ par€ prej dat€ 23.12.2022 n€ shumé mujore prej 375€, gjykata erdh n€ pérfundim
se né rastin konkret paditési i plotéson kushtet ligjore nga neni 1 par.1 pika 1.1 dhe 1.2, dhe
neni 7 dhe 8 té Ligjit nr.05/L-067 pér Statusin dhe té Drejtat e Personave Paraplegjik dhe
Tetraplegjik, si dhe neni 5 par. 1 pika 1.3 dhe 1.4 té Rregullores nr.07/2017 pér Pérbérjen,
Funksionimin, Pérgjegjésité e Komisionit Vlerésues dhe Pércaktimin e Procedurave pér
Njohjen e Statusit dhe té Drejtave té Personave Paraplegjik dhe Tetraplegjik, pér té gené
pérfitues i kompensimit pér personat Paraplegjik dhe Tetraplegjik nga grupi i paré nga data
23.12.2019 e deri me daté 23.12.2022, pér gjykata vendosi ta aprovoj kérkesépadiné e paditésit
si né dispozitiv té kétij aktgjykimi, duke detyruar té paditurén né dispozitivin e I11 té aktgjykimit
gé paditésit, t’ia paguaj kompensimin pér personat Paraplegjik dhe Tetraplegjik nga grupi i paré,
nga data 23.12.2019 e deri me daté 23.12.2022, apo gjithsej 36 muaj duke e llogaritur pér muaj
diferencén prej 225€, né mes t€ dy grupeve Paraplegjik dhe Tetraplegjik apo gjithsej shumén
prej 8,100.00€. N¢ vlerésimin e térésishém t€ ¢éshtjes, gjykata e shkallés s€ paré ka vlerésuar
se e paditési i plotéson kushtet ligjore pér té gené pérfitues i kompensimit nga grupi i paré i

personave Paraplegjik dhe Tetraplegjik, pér arsye se, i njéjti sic kané konstatuar mjekét
specialist té cilét e kané kryer ekspertizén mjekésore pér paditésin, paditési né kété rast béné
pjesé tek personat té cilét si shkak i sémundjes apo démtimit té sistemit nervor gendror apo
periferik ka humbur né ményré té pérhershme mundésin e zhvendosjes dhe lévizjes sé
ekstremiteteve dhe se pérve¢ démtimeve te ekstremiteteve paditési ka inkontinence té urinés
(Alviet urina), prandaj e paditura duhet t’ia paguaj kompensimit paditésit pér personat
Paraplegjik dhe Tetraplegjik nga grupi i paré, nga data 23.12.2019 kur paditési ka parashtruar
kérkesé pér njohjen e té drejtés pér kompensim pér persona Paraplegjik dhe Tetraplegjik tek e
paditura, e té cilén té drejté e paditura ja kishte njohur me vendimin e datés 17.01.2020, nga
data 23.12.2019, por né grupin e dyté né vleré t€ kompensimit prej 150€ né mua;j e deri me daté
23.12.2022, kur e paditura paditésit i ka njohur té drejtén né kompensim pér persona Paraplegjik
dhe Tetraplegjik, tani nga grupi i paré né shumé mujore prej 375¢€.

Qéndrimin juridik té gjykatés sé shkallés sé paré si té rregullt dhe té bazuar né ligj né
térési e pranon edhe kjo gjykaté, pér arsye se aktgjykimi i ankimuar nuk éshté pérfshiré me
shkelje genésore té dispozitave té Ligjit pér Konfliktet Administrative, té cilat shkelje gjykata
e shkallés sé dyté i heton sipas detyrés zyrtare, né bazé té nenit 194 té Ligjit pér Procedurén
Kontestimore, té aplikueshém sipas nenit 63 té Ligjit pér Konfliktet Administrative. Gjykata e
shkallés sé paré, duke vlerésuar ligjshmériné e aktvendimit té kontestuar né kuptim té nenit 44
par.1l té Ligjit pér Konfliktet Administrative, né drejtim té pretendimeve né padi, provave té
administruara né seancé gjygésore si dhe pas shqyrtimit té shkresave té tjera té Iéndés, me té
drejté ka vendosur kur kérkesépadiné e paditésit e ka aprovuar né térési si té bazuar, duke
vendosur sikurse né dispozitiv té aktgjykimit té ankimuar.

Sa i pérket pretendimeve ankimore pér shkelje esenciale té dispozitave procedurale, ky
pretendim nuk géndron, meqgé gjykata ka shqyrtuar pading, fillimisht i ka dérguar padiné
pérfagésuesit té sé paditurés né pérgjigje né padi, pastaj ka caktuar seancén e shqyrtimit kryesor,
ka nxjerr prova té mjaftueshme, qé do té thoté se gjaté vlerésimit gjykata e shkallés sé paré, nuk
ka béré shkelje té dispozitave procedurale t&¢ LKA-sé dhe LPK-sé.

Ndérsa sa i pérket pretendimeve ankimore pér vértetim té gabuar dhe jo té ploté té
gjendjes faktike, dhe até se Gjykata Themelore né Prishtiné nuk u bazua né faktet e dhéna nga
e paditura. Késhtu gé gjendjen faktike e nxori komplet nga provat e paditésit gé ishte jo e ploté
dhe e gabuar. Kéto pretendime ankimore kolegji i késaj gjykate vleréson se jané té pa bazuara
dhe té pa géndrueshme, megé nga provat e administruara gjaté késaj procedure té konfliktit
administrativ éshté vértetuar se paditési i plotéson kushtet ligjore pér njohjen e té drejtés sé
kérkuar, e né vecanti nga ekspertiza mjekésore e datés 11.05.2022 e mjekéve specialist té cilés
gjykata e shkallés sé paré me té drejté ja fali besimin né térési, e cila éshté profesionale, e
argumentuar miré sipas véllimit té pércaktuar, pér vértetimin e fakteve vendimtare me réndési
né kété konflikt administrativ. Pra gjykata e shkallés sé paré me rastin e shqyrtimit té padisé sé
paditésit, ka nxjerré prova té mjaftueshme té cilat vértetojné se pretendimet e té paditurés jané
té pa bazuara dhe té pa géndrueshme, ngase té njéjtat jané né kundérshtim me gjendjen faktike
té vértetuar nga ana e gjykatés sé shkallés sé paré, dhe né kundérshtim me provat né shkresat e
Iéndés, meqé aktgjykimi i gjykatés sé shkallés sé paré éshté né pajtim me dispozitat ligjore.

Kurse sa i pérket pretendimeve ankimore se gjykata e shkallés sé paré pér shkak té
vértetimit té gabuar dhe jo té ploté té gjendjes faktike, gabimisht ka aplikuar edhe té drejtén
materiale, kolegji i késaj gjykate po ashtu nuk i aprovoi, pér faktin se ekspertiza mjekésore éshté
e garté dhe nuk ka kontradikté né vete, si dhe e paditura nuk ka dhéné ndonjé propozim pér
ndonjé ekspertizé té re. Andaj, té njéjtat jané té pagéndrueshme dhe si té tilla jané pa ndikim né
vértetimin e gjendjes tjetér faktike nga ajo e vértetuar edhe nga gjykata e shkallés sé paré. Sepse,
sipas vlerésimit té kolegjit té késaj gjykate, aktgjykimi i ankimuar i gjykatés sé shkallés sé paré
éshté i qarté dhe i kuptueshém, si dhe pérmban arsye té mjaftueshme pér faktet vendimtare té
cilat i pranon edhe kjo gjykaté.

Duke marré parasysh se gjykata e shkallés sé paré, né ményré té drejté ka zbatuar
dispozitat procedurale dhe materiale me rastin e aprovimit té kérkesépadisé sé paditésit, e pasi
gé me pretendimet tjera ankimore njé aktgjykim i tillé nuk mund té vihet né pyetje, ankesa e té
paditurés u refuzua si e pa bazuar, ndérsa aktgjykimi i ankimuar u vértetua si i drejté dhe i
ligjshém.

Mbi kété bazé e né mbéshtetje té nenit 49 té LKA-sé, lidhur me nenin 200 té LPK-sg, té
aplikueshém sipas nenit 63 té LKA-sé, u vendos si né dispozitiv té kétij aktgjykimi.

GJYKATA E APELIT E KOSOVES NE PRISHTINE
AANr.738/2023, me daté 06.03.2024

Kryetari i kolegjit,
Ramiz Kuqi

